
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৮
মানসিংহ।



দিলা কৃষ্ণচন্দ্র রাজরাজেশ্বর। রচিলা ভারতচন্দ্র রায় গুণাকর।






ভবানন্দের পাতশার বিনয়।




 জাহাঁগীর কহে শুন বামণ ঠাকুর। না জানি করিনু দোষ রোষ কর দূর। দেবীপুত্র দয়াময় মোরে কর দয়া। তোমার প্রসাদে আমি দেখিন অভয়া॥ অধম যবন আমি তপস্যা কি জানি। অধর্ম্মেরে ধর্ম্ম বলি ধর্ম্ম নাহি মানি। তবে যে আমায় দেখা দিলা মহামায়া। তার মূল কেবল তোমার পদছায়া॥ অধম উত্তম হয় উত্তমের সাথে। পুষ্পসঙ্গে কীট যেন উঠে সুরমাথে॥ তবে যে পাইলে দুঃখ দুঃখ নাহি ইতে। রাহুহ্রন্ত হন চন্দ্র লোকে পুণ্য দিতে॥ ঘৃণা ছাড়ি ছূয়ে শুদ্ধ করহ আমারে। পরশ পরশে লোহা সোণা করিবারে॥ মজুন্দার রূপ কেন এত কথা কও। জাহাঁপনা সামান্যা মানুষ তুমি নও॥ তবে মোরে বড় বল দেবীভক্ত জানি। আমা হৈতে তুমি বড় ভক্ত অনুমানি॥ যে রূপে তোমারে দরশন দিয়া দেবী। এরূপ না দেখি আমি এতদিন সেবি॥ ইথে বুঝি আমাহৈতে তুমি তাঁর প্রিয়। এই নিবেদন করি কৃপাদৃষ্টি দিয়॥ পাতশা কহেন শুন বামণ ঠাকুর। দেবী পূজা করি মোর পাপ কর দূর॥ যে পদ পূজিলে পাব সেই পদে ঠাঁই॥ হায় রে পূজিব কিসে কোন চীজ নাই॥ অন্তর যামিনী দেবী দানা হস্ত দিয়া। পূজার সামগ্রী যত দিলা পাঠাইয়া॥ দেখিয়া সবারে আরো বাড়িল বিস্ময়। সাক্ষাত দেবীর পুত্র মজুন্দারে কয়॥ জাহাঁগীরে কহেন ঠাকুর মোরে বাঁচা। ভাল মতে বুঝিনু তোমার দেবী সাঁচা॥ জাহাঁগীর ঢেড়ী দিলা সকল শহরে। অন্নপূর্ণা পূজা সবে কর

		 এই পাতা শেষ সম্পাদিত হয়েছে ০৩:৫৩টার সময়, ২৮ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

